
 
 
Tystysgrif Sylfaen mewn Cymraeg Ail Iaith: 
Defnyddio’r Gymraeg 
 
 
 
15 Mehefin 2018 
 
Siarad – Taflen y Cyfwelydd 
 
Hyd y prawf: tua 10 munud 
Amser paratoi: 15 munud 
Mae 4 rhan i’r prawf 
 
1. Cyflwyno pwnc        [80] 
 
Ar ôl croesawu’r ymgeisydd a sicrhau bod y peiriant yn recordio, gofynnwch 
iddo/iddi pa bwnc y mae wedi ei ddewis.  Bydd wedi dewis un o’r tri isod.                  
            
Naill ai: a. Bwyta allan 
 
neu:  b. Gwaith 
 
neu:  c. Y tŷ 

 
Pan fydd yr ymgeisydd wedi gorffen siarad (neu os bydd yn methu mynd 
ymlaen), gofynnwch ddau gwestiwn i’r ymgeisydd ar sail yr hyn y mae eisoes 
wedi ei ddweud.  Ni ddylai Rhan 1 bara mwy na thua 3 munud.  Ar ôl gorffen, 
diolchwch i’r ymgeisydd a dweud eich bod yn mynd i symud ymlaen i’r rhan 
nesa. 
 
2. Yr ymgeisydd yn ateb cwestiynau     [50] 
 
Dwedwch eich bod yn mynd i ofyn pum cwestiwn i’r ymgeisydd.  Atgoffwch yr 
ymgeisydd y dylai ddweud dau beth yn ateb i’r cwestiynau, gan ddefnyddio 
brawddegau. 
 
1. Dwedwch rywbeth am un o’ch diddordebau. 
 Dudwch rywbeth am un o’ch diddordebau. 
 
2. Beth wnaethoch chi y penwythnos diwetha? 
 Be’ wnaethoch chi y penwythnos diwetha? 

3. Ble hoffech chi fynd ar eich gwyliau nesa? 
 Lle fasech chi’n hoffi mynd ar eich gwyliau nesa? 
 
4. Dwedwch rywbeth am eich cymdogion. 
 Dudwch rywbeth am eich cymdogion. 
 
5. Beth o’ch chi’n hoffi’i wneud pan o’ch chi yn yr ysgol? 
 Be’ oeddech chi’n hoffi’i wneud pan oeddech chi yn yr ysgol? 
 
3. Trafod tabl         [50] 
 
Diolchwch i’r ymgeisydd a dwedwch eich bod yn symud ymlaen i’r rhan nesaf.   
Bydd yr ymgeisydd wedi cael amser i edrych ar y tabl gwybodaeth cyflawn yn 
ystod y cyfnod paratoi.  Rhowch y daflen newydd ‘Tabl Gwybodaeth’ i’r 
ymgeisydd (yr un tabl, ond gyda bylchau), a gofynnwch i’r ymgeisydd ofyn dau 
gwestiwn i chi, gan fod rhai pethau ar goll (mewn print trwm yn y tabl isod) ar y 
daflen hon. Atebwch y cwestiynau mewn brawddegau cryno; does dim rhaid i’r 
ymgeisydd ysgrifennu’r atebion.   
 

 LLYFRAU’R HAF 2018 
 

Teitl Awdur Pwnc Nifer 
tudalennau 

Pris 

Pedwar Tymor Siân Jones Coginio 75 £8.00 

Un Bore Mercher Dafydd Price Stori dditectif 158 £9.00 

Yn y Gôl! Tom Williams Hanes tîm pêl-droed 120 £6.00 

O Fôn i Fynwy Mari Williams Teithiau cerdded 150 £11.00 

Dewch i Siarad Emma Roberts Dysgu Cymraeg 200 £10.00 
 
Yna, gofynnwch y cwestiynau isod i’r ymgeisydd.  Os oes angen, gellir ei 
atgoffa i ateb mewn brawddeg lawn. 
 
3. Pa un yw/ydy’r llyfr hira? 
4. Tasech chi’n hoffi chwaraeon, pa lyfr basech chi’n ei brynu? 
5. Am beth mae llyfr Siân Jones? 

4. Ymatebion caeedig             [20] 
 
Diolchwch i’r ymgeisydd a dwedwch eich bod yn symud ymlaen i’r rhan nesaf.   
Dylech ofyn y 10 cwestiwn / gosodiad canlynol i’r ymgeisydd.  Dylech ofyn i’r 
ymgeisydd ymateb gyda’r gair cywir am ‘yes’, nid brawddeg, ac nid ‘iawn’ neu 
‘siŵr o fod’.   
 
1. Dych chi’n mynd adre heno? 
 Dach chi’n mynd adre heno? 
 
2. Fasech chi’n prynu car newydd? Fyddech chi’n prynu car newydd? 
 Fasech chi’n prynu car newydd? 
 
3. Adeiladwr dych chi? 
 Adeiladwr dach chi? 
 
4. Oedd hi’n bwrw glaw ddoe? 
 Oedd hi’n bwrw glaw ddoe? 
 
5. Ga’i ddweud un peth? 
 Ga’i ddeud un peth? 
 
6. Oes cath gyda chi? 
 Oes gynnoch chi gath? 
 
7. Fyddwch chi’n gweithio yfory? 
 Fyddwch chi’n gweithio yfory? 
 
8. Wnaethoch chi waith cartre neithiwr? 
 Wnaethoch chi waith cartre neithiwr? 
  
9. Mae llawer o bobl yn y dosbarth. 
 Mae ’na lawer o bobl yn y dosbarth. 
   
10. Mae hi’n braf heddiw. 
 Mae hi’n braf heddiw. 
  
 
 
Diolchwch i’r ymgeisydd a dweud mai dyna ddiwedd y prawf llafar. 

